

[bookmark: _Hlk227743212]ԱՄՓՈՓԱԹԵՐԹ
««ՊԱՏՆԵՇ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ «ԳԱՌՆԻ-ԼԵՌ» ԳԻՏԱԱՐՏԱԴՐԱԿԱՆ ՄԻԱՎՈՐՈՒՄ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ»ՆԱԽԱԳԾԻ ՎԵՐԱԲԵՐՅԱԼ

	1. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	25.05.2026թ

	
	N /10.0.1.1/27019-2026

	Ի պատասխան Ձեր՝ 2026 թվականի մայիսի 7-ի թիվ 01/15.2/3183-2026 գրության՝ հայտնում ենք, որ Արդարադատության նախարարությունն ուսումնասիրել է ««Պատնեշ» փակ բաժնետիրական ընկերությունը «Գառնի-Լեռ» գիտաարտադրական միավորում» բաց բաժնետիրական ընկերությանը միացման ձևով վերակազմակերպելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ առաջարկությունները և դիտարկումները․ 
1. «Նորմատիվ իրավական ակտերի մասին» օրենքի (այսուհետ՝ Օրենք) 21-րդ հոդվածի 7-րդ մասի համաձայն՝ իրավական ակտերի նախագծի առաջին էջի վերևի աջ անկյունում գրվում է «ՆԱԽԱԳԻԾ» բառը, ինչը նախագծում բացակայում է, հետևապես` առաջարկվում է Նախագծի առաջին էջի վերևի աջ անկյունում լրացնել «ՆԱԽԱԳԻԾ» բառը:
2. Նախագծի նախաբանում նշված լիազորող նորմերի շարքում առաջարկվում է լրացնել նաև «Բաժնետիրական ընկերությունների մասին» օրենքի 68-րդ հոդվածի 7-րդ մասի դրույթը:
3. Նախագծի 3-րդ կետի 1-ին ենթակետում կիրառվող «իրավասու անձանց կողմից» բառերն առաջարկվում է փոխարինել «իրավասու մարմինների կողմից» բառերով։
Նույն ենթակետի կապակցությամբ պարզաբանման կարիք ունի սահմանված «մեկ տարի» ժամկետը։





4. «Բաժնետիրական ընկերությունների մասին» օրենքի 18-րդ հոդվածի 4-րդ մասի համաձայն՝ ընկերության վերակազմակերպման մասին որոշումն ընդունելուց հետո` 30 օրվա ընթացքում, Ընկերությունը պարտավոր է այդ մասին գրավոր ծանուցել իր բոլոր պարտատերերին: Ծանուցումը պետք է պարունակի տեղեկություններ` վերակազմակերպման մասին որոշումն ընդունելու տարվա, ամսվա, ամսաթվի, վերակազմակերպման ձևի և մասնակիցների, ինչպես նաև Ընկերության պարտավորությունների իրավահաջորդության մասին: Այս առումով հարկ է նկատել, որ Նախագծում հիշյալ ընթացակարգի բացակայությունը խնդրահարույց է, հետևապես՝ առաջարկվում է Նախագծում ամրագրել դրույթներ, որոնցով կնախատեսվեն նշված ծանուցմանը վերաբերող կարգավորումներ։ 



	





Ընդունվել  է:


 Ընդունվել  է:

Ընդունվել  է մասամբ:
Իրավասու անձանց մասով նախագծում կատարվել է համապատասխան փոփոխություն։ Մեկ տարի ժամկետը սահմանվել է ընկերությունների միացման ժամկետների մասով ձևավորված պրակտիկայի հաշվառմամբ, քանի որ որոշմանը հետևող գործընթացների կազմակերպումը բավականին ժամանակատար է։




Չի ընդունվել:
Նախագծի կարգավորման առարկան ընկերությունների միացման ձևով վերակազմակերպման վերաբերյալ ՀՀ կառավարության որոշման ընդունումն է, որով նախատեսվում է նաև հանձնարարական ՀՀ բարձր տեխնոլոգիական արդյունաբերության նախարարին՝ միացման ձևով վերակազմակերպման համար անհրաժեշտ փաստաթղթերի՝ միացման պայմանագրի, միացման կարգի ու պայմանների, փոխանցման ակտի, բաժնետոմսերի փոխարկման կարգի և պետական գրանցման գործընթացներն ապահովելու վերաբերյալ։ 
Հարկ է նշել, որ «Բաժնետիրական ընկերությունների մասին» օրենքի 18-րդ հոդվածի 4-րդ մասով նախատեսված պարտատերերի ծանուցման ընթացակարգն ամբողջությամբ կարգավորված է հիշյալ օրենքով: Այսինքն, պարտատերերին ծանուցելու պարտականությունը օրենքով ուղղակիորեն սահմանված ինքնուրույն պարտականություն է և գործում է անկախ՝ ՀՀ կառավարության որոշման նախագծում դրա սահմանելուց։
Հետևաբար, առաջարկվող՝ օրենքով սահմանված նորմի Նախագծում կրկնակի սահմանումը կհակասի «Նորմատիվ իրավական ակտերի մասին» օրենքով սահմանված՝ իրավական ակտերի միջև անհիմն կրկնության բացառման սկզբունքին:

	13.05.2026թ.

	
	N ԴԽ//18200-2026

	««Պատնեշ» փակ բաժնետիրական ընկերությունը «Գառնի-Լեռ» գիտաարտադրական միավորում» բաց բաժնետիրական ընկերությանը միացման ձևով վերակազմակերպելու մասին» որոշման նախագծի վերաբերյալ հայտնում ենք, որ ներկայացված նախագծով հստակ նշված չէ «Պատնեշ» փակ բաժնետիրական ընկերության վերակազմակերպման արդյունքում «Գառնի-Լեռ» ԳԱՄ» բաց բաժնետիրական ընկերության (այսուհետ՝ Ընկերություն) ոչ պետական բաժնեմասի չափի փոփոխություն նախատեսված է, թե ոչ։ 
Առաջարկվում է նախ հետ գնել Ընկերության 0.97% ոչ պետական բաժնետոմսերը` ստեղծելով 100 տոկոս պետական ընկերություն, որից հետո նոր իրականացնել նախագծով սահմանված վերակազմակերպումը։

	ՉԻ ընդունվել:
     
Նախագծով առաջարկվող կարգավորումները բխում են ՀՀ քաղաքացիական օրենսգրքի 63-րդ և 64-րդ հոդվածների, ինչպես նաև «Բաժնետիրական ընկերությունների մասին» օրենքի 18-րդ, 20-րդ և 24-րդ հոդվածների պահանջներից և ամբողջությամբ տեղավորվում են վերակազմակերպման իրավական շրջանակում։ Գործող օրենսդրությամբ սահմանված չէ պարտադիր պահանջ՝ վերակազմակերպման վերաբերյալ կառավարության որոշմամբ հստակեցնել ընկերության բաժնեմասերի վերջնական կառուցվածքը, այդ թվում՝ ոչ պետական բաժնեմասի չափը։
ՀՀ քաղաքացիական օրենսգրքի և «Բաժնետիրական ընկերությունների մասին» օրենքի համաձայն՝ միացման գործընթացում բաժնեմասերի փոփոխության, բաժնետոմսերի փոխարկման և բաժնետերերի իրավունքների իրականացման պայմանները ենթակա են սահմանման միացման պայմանագրով և բաժնետոմսերի փոխարկման կարգով, որի նախապատրաստումը նախատեսված է նախագծի 3-րդ կետով։
    Միաժամանակ, ոչ պետական բաժնետոմսերի նախնական հետգնման առաջարկը չի հանդիսանում վերակազմակերպման իրականացման պարտադիր իրավական նախապայման և կրում է նպատակահարմարության բնույթ։
   Վերոգրյալի հիման վրա՝ նախագծի ներկայիս կարգավորումները համահունչ են գործող օրենսդրությանը և ապահովում են վերակազմակերպման իրավաչափ իրականացումը՝ առանց ոչ պետական բաժնետոմսերի նախնական հետգնման անհրաժեշտության։


	3. ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ
	12.05.2026թ.

	
	N ՊՆ/01/6307-2026

	2026 թվականի մայիսի 7-ի N 01/15.2/3183-2026 գրության առնչությամբ հայտնում եմ, որ ««Պատնեշ» փակ բաժնետիրական նկերությունը «Գառնի-Լեռ» գիտաարտադրական միավորում» բաց բաժնետիրական ընկերությանը միացման ձևով վերակազմակերպելու մասին» ՀՀ Կառավարության որոշման նախագծի վերաբերյալ վերաբերյալ դիտողություններ և առաջարկություններ չունենք:
	
Ընդունվել է ի գիտություն: 



	4. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	22.05.2026թ.

	
	N 01/3-3/13554-2026

	Ձեր 07.05.2026թ. N01/15.2/3183-2026 գրությամբ ներկայացված՝ «Հայաստանի Հանրապետության կառավարության ««Պատնեշ» փակ բաժնետիրական ընկերությունը ««Գառնի-Լեռ» գիտաարտադրական միավորում» բաց բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագծի (այսուհետ՝ Նախագիծ) և կից ներկայացված փաստաթղթերի վերաբերյալ հայտնում ենք հետևյալը.
 «Պատնեշ ՓԲ և ««Գառնի-Լեռ» ԳԱՄ» ԲԲ ընկերությունների նկատմամբ՝ որպես պետական բաժնեմասնակցությամբ ընկերություններ, իրականացվել է ֆինասնական վիճակի գնահատում՝ Արժույթի միջազգային հիմնադրամի “STATE-OWNED ENTERPRISE HEALTH CHECK TOOL” մոդելի կիրառմամբ:
Գործիքի կիրառման արդյունքում ստացված գնահատականների համաձայն՝ «Պատնեշ ՓԲԸ-ն գտնվում է բարձր ռիսկայնության մակարդակում (4-րդ կատեգորիա` 2025 թվականի դրությամբ), որի հիմնական պատճառ են հանդիսացել ակտիվների և սեփական կապիտալի շահութաբերության գործակիցները՝ ցածր ցուցանիշի և ռիսկային շեմերի պատճառով, որոնք պայմանավորված են ընկերության շահութաբերության ցածր մակարդակով, ակտիվների և սեփական կապիտալի ոչ արդյունավետ օգտագործմամբ, ինչպես նաև զուտ շահույթի բացասական արդյունքով։
2021-2025 թվականների ֆինանսական հաշվետվություններով ներկայացված փաստացի տվյալների կիրառմամբ՝ «Պատնեշ ՓԲԸ-ի շահութաբերության ցուցանիշները իրենց հերթին գտնվում են բարձր ռիսկայնության գոտում (4-րդ կատեգորիա)՝ պայմանավորված 2021-2022 և 2024-2025 թվականների բացասական ֆինանսական արդյունքով: Վերլուծությունը վկայում է «Պատնեշ ՓԲԸ-ի ֆինանսական կայունության ոչ բավարար մակարդակի մասին, ընդ որում՝ ընկերության ռիսկայնության մակարդակը հիմնականում գտնվել է բարձր ռիսկայնության գոտում (4-րդ կատեգորիա)։
Պետք է նշել նաև, որ «Պատնեշ ՓԲԸ-ի ընթացիկ իրացվելիության ցուցանիշը  գտնվում է միջին ռիսկայնության գոտում (3-րդ կատեգորիա), ինչը վկայում է կարճաժամկետ պարտավորությունների մարման համար ընթացիկ ակտիվների ոչ բավարար մակարդակի մասին, ինչն էլ հանգեցնում է ֆինանսական ճկունության բացակայության։
««Գառնի-Լեռ» ԳԱՄ» ԲԲԸ-ն գտնվում է միջինից ցածր ռիսկայնության մակարդակում (2-րդ կատեգորիա` 2025 թվականի դրությամբ): Իրականացվել է նաև ընկերության ֆինանսական ծանր վիճակի հավանականության գնահատում՝ «z-score» կիրառմամբ, որի արդյունքում ձևավորված գնահատականի համաձայն՝ ընկերությունը գտնվում է միջին՝ ֆինանսական ծանր վիճակի միջին հավանականության գոտում (z-score գնահատականն է` 2.17):
Հարկ ենք համարում նշել, որ «Պատնեշ» ՓԲԸ-ի սեփական կապիտալը 2025 թվականին կազմել է շուրջ 133.1 մլն ՀՀ դրամ, իսկ կուտակված վնասը՝ շուրջ 39.2 մլն ՀՀ դրամ։ ««Գառնի-Լեռ» ԳԱՄ» ԲԲԸ-ի սեփական կապիտալը նույն ժամանակահատվածում կազմել է շուրջ 876.9 մլն ՀՀ դրամ, իսկ զուտ շահույթը՝ շուրջ 31.1 մլն ՀՀ դրամ: Միաժամանակ, կարևոր ենք համարում նշել, որ 2025 թվականին արձանագրված դրական ֆինանսական արդյունքն էական ազդեցություն չի ունեցել ընկերության շահութաբերության և վճարունակության ցուցանիշների բարելավման վրա, քանի որ սեփական կապիտալում առկա է նախորդ տարիներից կուտակված վնաս՝ շուրջ 58.4 մլն ՀՀ դրամի չափով:
Նախագծի կից հիմնավորման մեջ նշվում է, որ «Պատնեշ» ՓԲԸ-ի ««Գառնի-Լեռ» ԳԱՄ» ԲԲԸ-ին միացման ձևով վերակազմակերպումը պայմանավորված է «Պատնեշ» ՓԲԸ-ի ծանր ֆինանսական վիճակի հաղթահարման անհրաժեշտությամբ և կուտակված պարտավորությունների մարմամբ, որը 2026 թվականի մարտի 1-ի դրությամբ շուրջ 242.1 մլն ՀՀ դրամ է։ Քանի որ «Պատնեշ» ՓԲԸ-ն 2021-2022 և 2024-2025 թվականներին գրանցել է բացասական ֆինանսական արդյունք՝ պայմանավորված պետական պատվերի ցածր գնագոյացմամբ և ոլորտային կախվածությամբ, միացման ձևով վերակազմակերպումը հնարավորություն կտա վերջինիս առկա պարտավորությունների մարումն իրականացնել ««Գառնի-Լեռ» ԳԱՄ» ԲԲԸ-ի ակնկալվող հավելյալ եկամուտների հաշվին։
Բացի այդ, հիմնավորման մեջ նշվում է, որ վերակազմակերպումը նպատակ ունի օպտիմալացնել վարչական ծախսերը՝ նվազեցնելով մոտ 30 տոկոսով, ինչը կհանգեցնի ՀՀ ԶՈՒ տրամադրվող ծառայությունների արժեքի նվազմանը և հնարավորություն կստեղծի ավելի արդյունավետ օգտագործել երկու ընկերությունների ակտիվներն ու հիմնական միջոցները։
Վերոգրյալի կապակցությամբ հարկ ենք համարում նշել, որ լրացուցիչ պարզաբանման կարիք ունի հիմնավորմամբ ներկայացված՝ ««Գառնի-Լեռ» ԳԱՄ» ԲԲԸ-ի կողմից ակնկալվող հավելյալ եկամտի ձևավորման աղբյուրը, քանի որ միացման ձևով վերակազմակերպան արդյունքում «Պատնեշ» ՓԲԸ-ի առկա պարտավորությունների սպասարկումը նախատեսվում է իրականացնել ««Գառնի-Լեռ» ԳԱՄ» ԲԲԸ-ի միջոցներով, մինչդեռ վերջինս 2025 թվականի դրությամբ ունի կուտակված վնաս:

	Ընդունվել է մասամբ։
Կարևորելով ընկերությունների մասով իրականացված ֆինանսական վերլուծությունը՝ հարկ ենք համարում նշել, որ ներկայացված նախագծի հիմնավորման մեջ անդրադարձ կատարվել է ««Գառնի-Լեռ» ԳԱՄ» ԲԲԸ-ի կողմից ակնկալվող հավելյալ եկամտի ձևավորման աղբյուրներին, որոնց հաշվին ակնկալվում է իրականացնել  «Պատնեշ ՓԲԸ պարտավորությունների մարումը, մասնավորապես հիմնավորման 1-ին կետի 8-րդ պարբերությամբ ներկայացված է, որ պարտավորությունների մարումը նախատեսվում է իրականացնել  «Գառնի-Լեռ» ԳԱՄ» ԲԲԸ 2026 թվականին ստացվելիք հավելյալ եկամուտների հաշվին (մոտ 1.2 մլրդ ՀՀ դրամ (ներառյալ հարկերը)՝ անշարժ գույքի օտարումից և այլ իրավաբանական անձում ունեցած բաժնեմասնակցությունից ձևավորված շահութաբաժնից)։ 
Միաժամանակ հարկ է նշել, որ սույն նախագծի ամփոփաթերթի  կազմման ընթացքում «Գառնի-Լեռ» ԳԱՄ» ԲԲ ընկերությունն արդեն իսկ ստացել է մոտ 480 մլն ՀՀ դրամ շահութաբաժին։

